
ᓄᓇᕗᒥ ᓯᕗᓕᖅᑎᐅᓪᓗᑎᒃ ᑲᑎᒪᔪᑦ ᓂᕈᐊᖅᐳᑦ 
ᐅᖃᖅᑎᒥᒃ, ᓯᕗᓕᖅᑎᒥᒃ ᐊᒻᒪ ᒥᓂᔅᑕᐃᑦ ᑲᑎᒪᔨᖏᓐᓂᒃ 

 
ᐃᖃᓗᐃᑦ, ᓄᓇᕗᑦ (ᓄᕕᐱᕆ 14, 2008) -. ᓄᓇᕗᑦ ᐅᖃᖅᑎᖓ, ᓯᕗᓕᖅᑎᖓᑦ ᐊᒻᒪ 6-ᖑᔪᑦ 
ᐃᓚᒋᔭᐅᓂᐊᖅᑐᑦ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ ᓂᕈᐊᖅᑕᐅᖅᑲᐅᕗᑦ ᐅᓪᓗᒥ  ᑲᑎᒪᓂᖃᖅᑎᓪᓗᒋᑦ.  
ᓯᕗᓕᖅᑎᐅᓪᓗᑎᒃ ᑲᑎᒪᑎᓪᓗᒋᑦ ᒪᓕᒐᓕᐅᖅᑎᑦ. 
 
ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᑖᓐᓇᑑᓪᓗᓂ ᓂᕆᐊᒐᒃᓴᐅᒐᒥ ᐃᓕᔭᐅᑲᐅᑎᒋᒃᑲᐅᔪᖅ ᐅᖃᖅᑎᒧᑦ. 

ᐄᕙ ᐋᕆᐊᒃ, ᒪᓕᒐᓕᐅᖅᑎ ᐃᖃᓗᐃᑦ ᑲᓇᖕᓇᖓᓄᑦ, ᓂᕈᐊᖅᑕᐅᓪᓗᓂ ᓯᕗᓕᖅᑎᐅᓂᕐᒧᑦ. 
 
ᑲᑎᓪᖢᒋᑦ 9-ᖑᔪᑦ ᑲᑎᒪᔨᐅᔪᑦ ᐊᖏᕐᓯᖅᑲᐅᔪᑦ ᓂᕈᐊᒐᒃᓴᓐᖑᖅᑎᑕᐅᓂᕐᒥᖕᓂᒃ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ.  ᐅᑯᐊ 
ᓂᕈᐊᖅᑕᐅᖅᑲᐅᔪᑦ: ᓗᐊᓐ ᑯᓱᒐᖅ, ᒪᓕᒐᓕᐅᖅᑎ ᑲᖏᕐᖠᓂᐅᑉ ᓂᒋᐊᓄᑦ - ᑎᑭᕋᕐᔪᐊᕐᒧᓪᓗ; ᑮᑦ ᐱᑕᓴᓐ, 
ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ; ᑖᓂᐅᓪ ᓯᐅᓴᒃ, ᒪᓕᒐᓕᐅᖅᑎ ᐊᕐᕕᐊᓄᑦ: ᓗᐃ ᑕᐹᕐᔪᒃ, ᒪᓕᒐᓕᐅᖅᑎ ᐊᒥᑦᑐᕐᒧᑦ; 
ᐲᑕ ᑕᑉᑑᓇ, ᒪᓕᒐᓕᐅᖅᑎ ᖁᕐᓗᖅᑐᕐᒧᑦ; ᐊᒻᒪ ᕼᐊᓐᑐ ᑐᑐ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ. 
 
ᐅᖃᖅᑎᒥᒃ, ᓯᕗᓕᖅᑎᒥᒃ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓂᒃ ᑎᒃᑯᐊᖅᓯᓂᖅ ᓇᓗᓇᐃᖅᑕᐅᓂᐊᖅᑐᖅ ᐱᖁᔨᕗᖔᒃᑯᑦ 
ᓯᕗᓪᓕᖅᐹᒥᒃ ᐅᓪᓗᕐᒥ ᑲᑎᒪᓕᖅᐸᑕ ᐱᖓᔪᒋᓕᖅᑕᖏᑦ ᒪᓕᒐᓕᐅᖅᑏᑦ, ᑲᑎᒪᓂᖃᓛᕐᒪᑕ ᐊᐃᑉᐱᕐᒥ, ᓄᕕᐱᕆ 18, 
2008-ᒥ, 1:30-ᒧᐊᖅᐸᑦ ᐅᓐᓄᓴᒃᑯᑦ (ᕿᑭᖅᑖᓘᑉ ᓯᕿᕐᖑᔭᖓ ᒪᓕᒡᓗᒍ). 
 
ᐱᖓᔪᖓᓐᓂ ᒪᓕᒐᓕᐅᖅᑏᑦ ᐊᖏᖅᑎᑕᐅᓂᐊᖅᑐᑦ 9-ᒧᐊᖅᐸᑦ ᐅᓪᓛᒃᑯᑦ, ᐊᐃᑉᐱᕐᒥ, ᓄᕕᐱᕆ 18, 2008-
ᖑᓕᖅᐸᑦ, ᒪᓕᒐᓕᐅᖅᑏᑦ ᑲᑎᒪᕐᔪᐊᕐᕕᖓᓂ.  ᑕᐃᒪᐃᓕᐅᕐᓂᖃᖅᑎᓪᓗᒋᑦ ᑕᖅᑲᐅᖓ ᒪᑐᐃᖓᓂᐊᖅᑐᑦ 
ᖁᓐᖏᐊᕆᐊᖅᑐᕈᒪᔪᓄᑦ ᐊᒻᒪᓗ ᑕᓚᕖᓴᒃᑰᖅᑎᑕᐅᓂᐊᖅᖢᑎᒃ ᓄᓇᕗᓕᒫᒥ ᓈᓚᐅᑎᒃᑯᓪᓗ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ ᐅᓇ: 
ᔮᓐ ᑯᐊᒃ 
ᒪᓕᒐᓕᐅᕐᕕᖕᒧᑦ ᑎᑎᕋᖅᑎ 
ᐅᖄᓚᐅᑖ: (867) 975-5100 

